
Боныхъёд Gismeteo-йы бёрёггёнёнтём гёсгё, 13 ноябры нё уардзён. Уёлдёфы 
температурё – 4-13 градусы хъарм. 

Боны дёргъ — 09,48 Хурыскаст — 06,51
Хурныгуылд — 16,39

Валютёйы аргъ Доллар — 81,36
Евро — 94,02 12 +

ИСТОРИЙЫ СЫФТЁ
Нюрнберг: дунейы адёмты тёрхон...

УДВАРН
Хёххон Аланийы сёйраг сахар

СПОРТИВОН ФИДИУЁГ 
Хъёбысхёст

Àðãú 10 ñîìû

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò
Ðåñïóáëèêàíñêàÿ íàðîäíàÿ ãàçåòà Ñåâåðíîé Îñåòèè

Дзырды фарн
Рёстдзинад Сау хох ёмё 
Урс хохы дёр сиу кёндзён.

                                     ЁМБИСОНД

 Советы ёмбырдёй 

Цёгат Кавказы 
дарддёры райрёзтён

РЦИ-Аланийы Хица-
уады премьер-министр 
ДЗАНАЙТЫ Барис ви-
деоконференцийы баст-
дзинады фёрцы ар-
хайдта, Цёгат Кавказы 
федералон зылды Уё-
рёсейы Президенты Ёх-
хёстбарджын минёва-
ры хёдивёг Владимир 
НАДЫКТО цы уёрёх 
ёмбырд сарёзта, уым.
Фембёлды архайджытё 

ёрдзырдтой бирё ахс-
джиаг фарстатыл: адёмы 
сабыр цардимё баст УФ-
йы Ёдасдзинады советы 
уынаффётё ёххёст кё-
ныныл, Стратегион хъёп-
пёристы агентады цымы-
дисагдёр проекттё царды 
уадзыныл, креативон эко-
номикё ёмё амалхъома-
дон архайды дарддёры 
райрёзтыл, цёрёнуатон-
коммуналон хёдзарад ёмё 
энергетикёйы куыстуётты 
модернизацийыл… Ём-
бырды архайджытё сёр-
магонд ёргом аздёхтой, 
Цёгат Кавказы федералон 
зылды дарддёры соци-
алон-экономикон рёзты 
паддзахадон программёйы 
уагёвёрдтё 2025 азы 9 
мёймё куыд ёххёстгонд 
ёрцыдысты, уымё дёр.
Дзанайты Барис йё ра-

ныхасы арфё ракодта Пре-
зиденты Цёгаткавказаг 
минёварады аппарат ёмё 
Уёрёсейы Экономикон 
рёзты министрады ми-
нёвёрттён, ёппёт сёв-
зёргё фарстаты фёдыл 
республикёйён зёрдиаг 
ёххуыс кёй кёнынц, ре-

гионы ахсджиагдёр про-
екттыл кёй аудынц, уый 
тыххёй. Дзанайы-фырты 
ныхасмё гёсгё, респуб-
ликёйён вазыгджын сты 
Цёгат Кавказы федералон 
зылды дарддёры райрёз-
ты паддзахадон програм-
мёйы нысантё, уыдоны 
фёрцы хъомысджындёр 
кёны Цёгат Ирыстоны эко-
номикё, фадатджындёр 
кёны йё социалон къабаз.
Раныхасгёнёг бёстон-

дёр ёрлёууыд, энерге-
тикё ёмё цёрёнуатон-
коммуналон хёдзарады 
комплексы кусёндётты 
ёнёкъуыхцы экономикон 
райрёзты фёлварён прог-

раммёйыл Цёгат Ирыс-
тон куыд архайы, ууыл. 
Йё ныхасмё гёсгё, 

программёйы уагёвёрд-
тё ёххёст кёнынён рес-
публикёйён къёпхён-
гай лёвёрд цёуынц сёр-
магонд федералон суб-
сидитё. Уыцы фёрёзты 
фёрцы цалцёггонд цё-
уынц коммуналон-энерге-
тикон комплексы объекттё, 
фёлхасгёнджыты льготон 
къордтён асламдёр слёу-
уынц коммуналон фиддон-
тё. Зёгъём, 2023 ёмё 
2024 азты амынд къорды 
фёлхасгёнджытён субси-
дитён дихгонд ёрцыд 1,7 
миллиард сомы бёрц, 2025 
азы та уыцы субсидиты 

бёрц суыдзён 2,4 милли-
ард сомы.

– Республикё програм-
мёйы кёй архайы, уый 
фёрцы ахадгё хуызы 
цёуы коммуналон-энерге-
тикон инфраструктурёйы 
рацарёзт, хуыздёр кёны 
цёрёнуатон-коммуналон 
лёггёдты хъёд. Ацы къа-
базы регион цы проекттыл 
кусы, уыдонёй иу у Ала-
гиры районы хёххон хайы 
цёрён бынётты донуа-
дзён хызёджы бындурон 
цалцёг. Уыцы проектмё 
гёсгё, раивдзыстём хё-
тёлты 60 километры бёрц, 
куыстытён нысангонд ёр-
цыд 650 милуан сомёй 
фылдёр. Ахём фёткыл 

архайд цёуы ёндёр про-
екттыл дёр, – бафиппайдта 
Дзанайты Барис.
Ёмбырды дзуаппон док-

ладтё скодтой Цёгат Кав-
казы иннё регионты ми-
нёвёрттё ёмё профилон 
федералон ведомствёты 
разамонджытё.
Цёгат Ирыстонёй ём-

бырды архайдтой РЦИ-
Аланийы Хицауады Сёр-
дары хёдивёг Платы 
Альбинё ёмё профилон 
республикон структурёты 
бёрнон кусджытё.

РЦИ-Аланийы 
Сёргълёууёг 

ёмё Хицауады 
пресс-службё

 Уёлёмхасён ахуырад 

Фёсаууонмё математикон скъоламё…

Физикон-математикон республикон лицей-интернаты цур 
ёрёджы байгом фёсаууонмё математикон скъола. Азы 
райдайёнёй нырмё уыцы скъолайы ахуырдзаутё систы 
минёй фылдёр ёвзонг лёппутё ёмё чызджытё Цёгат 
Ирыстоны ёппёт районтёй.
Уый тыххёй фехъусын кодта 

РЦИ-Аланийы ахуырад ёмё нау-
кёйы министр Алыбегты Эллё.
Министры ныхасмё гёсгё, 

уёлёмхасён ахуырады ног 
структурё байгом кодтой Цёгат 
Ирыстоны Сёргълёууёг Сергей 
Меняйлойы амынддзинадмё 
гёсгё.

«Фёсаууонмё скъолайы ахуыр-
дзаутё систы 1,3 мин сывёл-
лоны бёрц – 5-, 6– ёмё 7-ём 
кълёсты ахуырдзаутё. Уыдон 
ёрмёст горётёгтё не сты, 
фёлё дёрддзёф хъёуты цёр-
джытё дёр. Ахуырты фылдёр 
хай ёххёстгонд цёуы «онлайн» 
фёткыл. Каникулты рёстёг та 

ахуыртё арёзт цёудзысты ли-
цей-интернаты бёстыхайы. Ма-
тематикёмё ёмхиц чи у, уыцы 
курдиатджын фёсивёдимё 
кусынц лицей-интернаты фёл-
тёрдджындёр ахуыргёнджытё, 
уыцы архайдмё се ’ргом здахынц 
ёрыгон ёмё хъёппёрисджын 
специалисттё дёр. Ёппёт фа-
дёттёй дёр архайдзыстём, цё-
мёй, математикон ахуырадмё 
тырнындзинад чи ’вдисы, уыцы 
фёсивёдён уа арфдёр зонын-
дзинёдтё райсынён», – загъта 
министр.

Алыбегты Эллёйы ныхасмё 
гёсгё, фёсаууонмё скъолайы 
хъомылгёнинёгтё ахуыр кё-
нынц сёрмагонд программёйы 
бындурыл. Ахуыргёнджытё сын 
дёттынц арфдёр математикон 
ёмё ёндёр техникон зонын-
дзинёдтё, рагагъоммё сын 
амонынц профилон уёлдёр 
ахуыргёнёндёттём фёлварён-
тё дёттыны фётк, ёмхиц сё 
кёнынц наукон-иртасён куыст-
мё ёмё афтё дарддёр.

КАЛМАНТЫ Аслан

Йё тёмёны бацыд 2026 азы фыц-
цаг ёмбисён газеттё ёмё журналтё 
рафыссыны кампани. Иннё хёттытау 
ныр дёр та «Рёстдзинад»-ы иузёр-
дион кёсджытё рафысдзысты сё уар-
зон газет.

«Уёрёсейы пост»-ы цёгатирыстойнаг 
хайады куыд фехъусын кодтой, афтё-
мёй 2026 азы фыццаг ёмбисён газет 
«Рёстдзинад» рафыссыны аргъ у 1448 
сомы ёмё 46 капеччы. Уыимё, льготон 
къордтём чи хауы, уыцы адёмён та – 
1180 сомы ёмё 74 капеччы.
Нё зынаргъ газеткёсджытё! 

Ирыстоны истори, ирон адёмы ёгъдё-
уттё, мадёлон ёвзаг, ирон фысджытё 
ёмё нывгёнджыты уацмыстё зонын 
уё кёд фёнды ёмё, нё рёзгё фёл-
тёр сё мадёлон ёвзаг уарзой ёмё йё 

ахуыр кёной, уымё кёд бёллут, уёд, уё хорзёхёй, рафыссут «Рёстдзи-
над». Ёмё газет ёхсёз мёйы дёргъы алы хёдзармё дёр хёсдзён ног ха-
бёрттё, зонгё уё кёндзён, Ирыстон ёмё Уёрёсейы царды цы ивддзинёд-
тё цёуы, уыдонимё, дзурдзён уын нё ивгъуыды, нё абон ёмё нё сомбоны 
тыххёй.
Алы ирон хёдзарён дёр – газет «Рёстдзинад»!

РЕДАКЦИ

 Адёмон газет 

«Рёстдзинад» – 2026 азы 
фыццаг ёмбисён

 Амалхъомад 

Национ 
проектты фёрцы

2025 азы райдайёнёй нырмё Цёгат Ирыстоны 
чысыл ёмё рёстёмбис амалхъомады кусёндёттён 
национ проекттё ёмё ёндёр федералон ёмё ре-
гионалон программёты фёлгёты дихгонд ёрцыд 
300 милуан сомёй фылдёр.
Ахём бёрёггёнён-

тё фехъусын кодта 
РЦИ-Аланийы экономи-
кон рёзты министрады 
пресс-службё.
Министрады минёвары 

ныхасмё гёсгё, бизнес-
компанитё ёмё хицён 
амалхъомтён ахём пад-
дзахадон ёххуыс лё-
вёрд цёуы Кредитон 
зёрдёдарёнты фонд 
(уыцы структурё радих 
кодта 225,8 милуан сомы) 
ёмё Чысыл ёмё рёс-
тёмбис амалхъомады ку-
сёндёттён ёфстёуттё 
дёттыны фонды (уый ёх-
хуыс та рауад 86,6 мил-
уан сомы бёрц). Фыццаг 
фонды ёххуысёй спайда 
кодтой 25 куыстуат ёмё 
хицён амалхъомы, дык-
каг структурёйы ёфс-
тёуттёй та – чысыл ёмё 
рёстёмбис амалхъомады 
42 компанийы. 
Фондты ёфстёуттё 

ёмё иннё ёххуыс амал-
хъомтё схардз кодтой 
сё райрёзты проекттё 
ёххёст кёныныл: техно-
логон ифтонгдзинадыл, 
стурвос ёмё куыстадон 
хомаг ёлхёныныл, про-
дукцийы хуызтё фылдёр 
кёныныл ёмё афтё 
дарддёр. Уыимё, фонд-
тём ёххуысагур бацы-
дысты, базарады, хъёу-
уон хёдзарад ёмё иннё 
къабёзты чи кусы, уыцы 
амалхъомтё. 

«Нё фонды зёрдёда-
рёнты фёрцы банктё 
амалхъомтён ёдыхстёй 
радих кёнынц кредиттё. 
Ахём ёфстёуттён нё 
фонд рёстёмбис ныма-
дёй сёхгёны сё 70 про-
центы бёрц. Уыцы ёууё-
лы фёрцы амалхъомтён 

хуыздёр фадёттё ис 
сё куыстуётты материа-
лон-техникон уавёр хъо-
мысджындёр кёнынён, 
цымыдисагдёр проекттё 
царды уадзынён», – ра-
дзырдта РЦИ-Аланийы 
Кредитон зёрдёдарёнты 

фонды директор Бериа-
ты Георги.

«Мах не ’рвылбоны куыс-
ты фыццаградон ёр-
гом здахём райдайгё 
амалхъомтён ёххуысы 
фарстатём. Зёгъём, 
амалхъомты ацы къор-
ды минёвёрттён ёфс-
тёуттё лёвёрд цё-
уынц къаддёр процент-
тыл (бёлвырддёр дзур-
гёйё та, 8-10 проценты 
бёрцыл)», – бафиппайдта 

Чысыл ёмё рёстёмбис 
амалхъомады кусёндёт-
тён ёфстёуттё дёттыны 
фонды разамонёг Най-
фонты Авдан.
Министрады минёвар 

куыд фёбёрёг кодта, 
афтёмёй чысыл ёмё 
рёстёмбис бизнесы ми-
нёвёрттён ахём зёр-
дёдарёнтё ёмё ёндёр 
паддзахадон ёххуыс лё-
вёрд цёуы фыццаградон 
национ проект «»Пайда-

йаг ёмё ерысхъом эко-
номикё» ёмё ёндёр 
программёты фёрцы. 
Амалхъомады райрёз-
тён ёххуысы ёппёт 
мадзёлтты тыххёй бёл-
вырддёр бёрёггёнтё 
базонён ис республикон 
центр «Мё бизнес»-ы 
(ёрбынёттон Дзёуджы-
хъёуы, Шмулевичы уын-
джы, 8 б хёдзары).

СЛАНТЫ Аслан

 Куыд цёрыс, хъёу? 

Зелимхан ЗАНДАКОВ: 

«Кёрёдзийы ныфсёй цёрём»
Ёрёджы, Мёздёджы районы уёвгёйё, бабёрёг кодтам цалдёр хъёуы, уыдо-

нимё – Хъызлар дёр. Официалон ёгъдауёй хъёуён бындур ёвёрд ёрцыд 1742 
азы. Бынёттон цёрджыты 90 проценты сты хъуымыхъёгтё, иннё дёс проценты 
– ёндёр адёмыхёттыты минёвёрттё. Ныртёккё ам цёры 11 мин адёймаджы. 

Кёй зёгъын ёй хъёуы, бынёттон адми-
нистрацийы сёргълёууёг Зелимхан Зан-
даковимё фембёлдыстём. Ацы бёрнон 
бынатмё ёвзёрст куыд ёрцыд, уый тых-
хёй нын радзырдта:

– Нё хъёуы администрацийы сёргъы 
лёууыд Заур Алашев. Раздёр уыд ёф-
сёддон, уыдис ём бронь, фёлё, 2022 азы 
сёрмагонд ёфсёддон операци куы рай-
дыдта, уёд йё хёстёй йёхи суёгъд кодта 
ёмё бархийё тохы быдырмё ацыд. Йемё 
ма ацыдысты нё Минёвёртты ёмбырды 
дыууё депутаты – ме ‘фсымёр Амирхан 
Зандаков ёмё Арслан Хасанов. Хъыгагён, 
Арслан хъёбатырёй фёмард, йё амёлё-
ты фёстё хорзёхджын ёрцыд Лёгдзина-
ды орденёй. Капитан Алашев ёмё Амир-
хан ныртёккё дёр хъёбатырёй хёцынц 
знаджы ныхмё. Ёнёзёгъгё нёй уый дёр, 
ёмё нё хъёуёй ныртёккё абон ёфсёд-
дон операцийы кёй архайы 1300 адёйма-
джы. Хёст хёст у, ис, йё хёдзарыл сёр-
ёгасёй чи нал сёмбёлд, ахём лёппутё.
Администрацийы хицауёй мё, депутатты 

нымёцёй, сёвзёрстой 2024 азы 12 апре-
лы. Ёмбарын бёрнондзинад, архайын, мё 
бон куыд у, афтё, нё цардыуаджы уавёртё 
фёхуыздёр кёныныл.
Ёцёгёйдёр, Зелимханы куыст ирдёй 

зыны, дарддёр хёццё кёны, Заур Алашев 
бындур кёмён сёвёрдта, уыцы фёрн-
джын хъуыддёгтё. Администраци федера-
лон программётё ёмё национ проектты 
ёнтыстджынёй архайы. Афтё, програм-
мё «Горётаг фалдзусты хёрзвадёттё 
аразын»-ы национ проект «Цёрёнуёттё 
ёмё горётаг фалдзустё»-йы фёлгё-
ты хъёуы цёрджытё 2022 азы схъёлёс 
кодтой, цёмёй парк арёзт ёрцёуа. Уый 
тыххёй генералон пъланмё хаст ёрцыд 
ивддзинёдтё. Арёзтадён уыд цыппар 
къёпхёны. Фыццаджы аргъ схызт 4 милуа-
ны ёмё 160 мин соммё, асфальтёй къах-
вёндёгтё бамбёрзтой ёмё тренажер-
ты бынёттё сцёттё кодтой, сёвёрдтой 
фёхсбандёттё ёмё урнётё, рухс ём ба-
уагътой, рухсён цёджындзтё ныссагътой 
ёмё сыл рёсугъд цырёгътё сауыгътой.
Дыккаг рады куыстыты аргъ уыд 4 милуа-

ны ёмё 946 мин сомы – парчы алфамбы-
лай рёсугъд быру ёвёрд ёрцыд, фёзуаты 
астёу та – плиткё, баиу кодтой къахвён-
дёгтё. Хъёуы администраци та йёхи 
хардзёй парчы ёдде тротуар ёмё йём 
ёрбацёуён фёндаг сарёзта. Ёртыккаг 
рады куыстытё дёр фесты – сывёллёттён 
хъазён ёмё спортивон фёзуёттё ёд иф-
тонггёрзтё срёвдз сты, сё быны цы рези-
нё ёмбёрзён ис, уый дёр балхёдтой ад-
министрацийы фёрёзтёй. Ёдёппётёй та 
уыцы кустыты аргъ уыдис 3 милуаны ёмё 
712 мин сомы.
Проекты цыппёрём къёпхёны ма вело-

сипедтён фёндёгтё сараздзысты ёмё 
фылдёр бёлёстё ныссадздзысты. Ныри-
дёгён парк бынёттон цёрджыты уарзон-
дёр бынат сси, ёрвылбон ардём сё фёл-
лад уадзынмё, тезгъо кёнынмё, кёрёдзи 
фенынмё ёрбацёуы 150 адёймагёй фыл-
дёр.
Хъёуы 2015 азмё иу рёвдауёндон дёр 

нё уыд, ныртёккё та дзы ис ёртё! Сё 
иуы ис 350 бынаты, иннёйы – 45, ёртык-
каг срёвдз 2023 азы федералон програм-
мёйы ёххуысёй, ис дзы 120 бынаты. Дыу-
уё скъолайы, ёмткёй райсгёйё, ахуыры 
бёрзёндтём тырнынц 2000 сабийё фыл-
дёр, сё иу, 650-бынатон, аразын райдыд-
той 2023 азы, сифтонг ёй кодтой нырыккон 
хъёугё ифтонггёрзтёй, зёронд скъолайы 
дёр ног цард бауагътой, цалцёггонд ёр-
цыд.

2022 азы бындуронёй сцалцёг кодтой 
Культурёйы хёдзар дёр, ёмё дзы абон 
фёсивёд, сывёллёттё архайынц алыхуы-
зон сфёлдыстадон къордты, адёмон 
театры. Администрацийы сёргълёууёг ёр-
вылбон бёрёг кёны культурон артдзёст, 
аныхас кёны кусджытимё, сё курдиёттё 
сын сёххёст кёны, фёсивёд цы архайёг 
сты, уымё йё хъус дары.
Зелимхан уёлдёр ахуырад райста ЦИПУ-

йы физкультурё ёмё спорты факультеты, 
уымё гёсгё ёнцон бамбарён у, стыр ёр-
гом кёй здахы фёсивёды царды ацы къа-
базмё. Ёрёджы дзыллон фёрёзтё фыс-
той, фарон майы кёй байгом кодтой, уыцы 
спортивон комплекс заууатмё кёй ёрцыд 
ёмё йё ныхгёнын кёй бахъуыд. Уый тых-
хёй ёмбырдтёй иуы дзырдта нё респуб-
ликёйы Сёргълёууёг Сергей Меняйло 
дёр ёмё домдта аххосджынты ссарын.
Зелимхан Зандаков нын уый тыххёй ра-

дзырдта:
– Спорткомплекс афёдз дёр нё бакуыс-

та. Мёхёдёг къорд мёйы разёй бах-
хуырстон экспертизё, ёмё, хъуыддагмё 
лёмбынёг ёркёсгёйё, эксперттё хат-
дзёг скодтой: агъуыстён сцалцёггёнён 
нал ис. Конструкци кёуыл ёнцой кёны, 
уыцы сёйраг быцёутё бынмё ныццы-
дысты, бетонон хъайвантё аскъуыдысты, 
уымё гёсгё дзы тёссаг у спорты хуызтёй 
архайын. Специалисттё куыд загътой, аф-
тёмёй уыцы ран агъуыст аразын хъуыдис 

бынтон ёндёр технологитём гёсгё. 400 
сывёллоны хъёбысхёсты секцимё цы-
дысты ардём, ёмё, спорткомплекс ёхгёд 
куы ‘рцыд, уёд мё бахъуыд уыдонён ён-
дёр бынат ссарын. Ис ма нём гыццылдёр 
зал, ёмё сё уырдём раивтам, кёй зё-
гъын ёй хъёуы, къуындёг у, уымён ёмё 
ма дзы архайынц баскетбол, волейбол ёмё 
футболы секцитё дёр.
Зелимхан йёхёдёг нырма уал цыппар 

чызджы фыд у, куыд зёгъы, афтёмёй 
хъуыддаг бакодта хёрзёрыгонёй, чындз-
ёхсёвы фёстё ёртё мёйы рацыд, афтё 
йё ёфсадмё акодтой. Хъуымыхъаг бинон-
тё бирёсывёллонджын сты. 

– Махмё лёппу ёртын азмё цардёмбал 
куы нё ‘рбакёна хёдзармё, уёд йё цард 
сёнад уыдзён – ныййарджытё, хиуёттё, 
дины архайджытё йё иу ран нал уадз-
дзысты. Афёдзмё нём рёстёмбис ны-
мадёй райгуыры 200 сывёллоны. Ирысто-
ны алы ран дёр ахём фётк куы ёрфидар 
уаид, бёргё, фёлё алкём, махау, бинон-
тё скёнынмё нё тагъд кёнынц…
Фёсивёды хъомылады нын стыр ёх-

хуыс сты дины архайджытё – ис нём 
дыууё мёзджыты ёмё аст кувён хёдза-
ры. Ёрыгёттё сын сё дзырдён аргъ кё-
нынц, хистёрты нымайынц, сё дзырдмё 
хъусынц. Иузагъдёй, кёрёдзийы ныфсёй 
цёрём. Ёрёджы нём ёрцыд фыдбылызы 
хабар, хёдзар басыгъд, бинонтён феххуы-
сы тыххёй адёммё фёсидтыстём ёмё 
сын цыбыр рёстёгмё ёрёмбырд кодтам 
фондз милуан сомёй фылдёр. Ёрмёст 
Ирыстонёй нё, фёлё ма сыхаг регионтёй 
дёр ёрбарвыстой фёрёзтё, кёмён йё 
къух куыд амыдта, афтё. Иу ёрыгон чызгён 
та зынаргъ медицинон ёххуысён дыууё 
милуан сомы ёрёмбырд кодтам къуырийы 
бонмё, – зёгъы Зелимхан.
Администрацийы сёргълёууёг нын ра-

дзырдта хъёуы ёрвылбоны царды тых-
хёй. Инфраструктурё рёзы, парахат кёны. 
Амалхъомтё, фермерон хёдзарёдты хи-
цёутты хъалонты хай цёуы бынёттон 
бюджетмё, ёмё уый фадат дётты бирё 
фарстатё алыг кёнынён. Хъёуы амбула-
торийы уавёртё иуёндёс мин адёйма-
гён ёмбёлгё медицинон ёххуыс ратты-
нён дзуапп нё дёттынц – раздёр ма куыд 
фыстам, афтёмёй уёрёхдёрхъуаг у. Уыцы 
зындзинёдтём нё кёсгёйё, амбулато-
рийы коллективы куыстмё фау ёрхёссён 
нёй, Зелимхан сё тынг ёппёлы, ёрвыл-
бон сё бёрёг кёны. Се ‘хсён хъёрмуд 
ахастдзинёдтё кёй ис, уый бёрёг у – куы 
сём бацыдыстём, уёд ыл медицинон пер-
сонал хионау бацин кодтой. Сё иу курдиат 
дёр рохуаты нё баззайы. 

Нёлгоймёгты фылдёр хай службё кёны, 
Мёздёджы районы цы ёфсёддон хёйт-
тё ис, уым. Алчи йё цёхёрадоны ёрза-
йын кёны дыргътё ёмё халсартё, дарынц 
бирё фос, сё дзидза ёрмёст районы нё, 
фёлё ма сыхаг регионтён дёр уёй кё-
нынц, афтёмёй цардён фёрёзтё амал 
кёнынц. 
Хъёуы фёндёгты уавёр цёрджыты тых-

сын кёны, ацы риссаг фарста Зелимхан 
Зандаков сёвёрдта, куыд районы, афтё 
республикёйы дзуапдёттёг оргёнты раз 
дёр. Ёмё, Цёгат Ирыстоны фёндаггон 
хёдзарады комитеты разамонёг Соли-
ты Тариэль цалдёр боны размё куыд фе-
хъусын кодта, афтёмёй фидён азы наци-
он проект «Ёдас хёрзхъёд фёндёгтё»-йы 
фёлгёты ёмё республикон бюджеты суб-
сидиты руаджы муниципалон скондты адми-
нистрациты заявкётём гёсгё фёндаггон 
куыстыты программёмё хаст ёрцёудзён, 
Мёздёджы районы хъёутё Раздольное, 
Хъызлар ёмё Киевскоейыл чи цёуы, фён-
даджы уыцы хайы бындурон цалцёг.
Нё фембёлды кёрон Зелимхан загъта:
– Рёстёджы зындзинёдтё хынцгёйё, 

куыд хуыздёр у, ууыл дарддёр дёр ар-
хайдзыстём. Ёмё йын йё ныхёстыл ёу-
уёндём.

ГАПБАТЫ Алетё,
авторы ист къамтё

 Нёдёр ивгъуыд, нёдёр рохуат 

Нюрнберг: дунейы адёмты 
тёрхоны 80 азы бонмё…

Уёрёсейы Историон ёхсёнад ёмё «Фыдыбёстёйы истори»-йы фонды ёх-
хуысёй Цёгат Ирыстоны Хетёгкаты Къостайы номыл паддзахадон универси-
теты бакодтой стыр куыст историон-документалон равдыст «Нюрнбергы тёр-
хоны хъуыддаг. Историйы нёсахуыргонд уроктё»-йыл. Уыимё, ацы ахсджиаг 
темёйыл университеты сарёзтёуыд сёрмагонд «тымбыл стъол» дёр. Уым 
Нюрнбергы тёрхоны хъуыддаджы хатдзёгтё ёмё фёстиуджыты тыххёй док-
ладтё скодтой университет ёмё ёндёр ахуыргёнёндётты студенттё.

Абон Уёрёсе ёххёст 
кёны историон мисси са-
бырдзинад ёмё ёдас-
дзинад бахъахъхъёныны 
фёдыл, адёймаджы бар-
тё бахъахъхъёныны фё-
дыл, чи цы адёмыхаттёй 
кёнё диныл хёст у, уымё 
нё кёсгёйё. 

«Уёрёсе араздзён ёп-
пёт дёр, цёмёй Нюрн-
бергы трибуналы хатдзёг-
тё рохгонд ма цёуой, 
цёмёй Дыккаг дунеон 
хёсты трагеди макуыуал 
ёрцёуа. Советон адём 
рацыд хъёбатыры фёнда-
гыл ёмё йё иудзинады, 
ёнёкёрон хъару ёмё уд-
варны фёрцы ныддёрён 
кодта нацизм», – дзырдта 
йё раныхасы Уёрёсейы 
Федерацийы Президент 
Владимир Путин.
Нюрнбергы тёрхоны 

хъуыддаг – дунеон тёрхон 
фашизмён уыд немыцаг 
горёт Нюрнбергы Барад-
тёрхоны галуаны. Уый 
ахаста 1945 азы 20 нояб-
рёй 1946 азы октябры 1 
бонмё. Ёфсёддон три-
бунал арёзт ёрцыд цып-
пар егъау паддзахады 
бындурыл: ССР Цёдис, 
Америчы Иугонд Штаттё, 
Великобритани, Францы 
минёвёрттёй. Советон 
Цёдисёй сёйраг аххос-
гёнёгёй ныхас кодта 
Украинёйы ССР-йы про-
курор Роман Руденко. 
ССР Цёдисёй Трибуналы 
уёнг уыд Советон Цёдисы 
Сёйраг тёрхондоны сёр-
дар Иона Никитченко. 
Фашистты аххосёгтё 

бафидар кёныны ёр-
мёджытё ёмбырд кёнын 
райдыдтой Германы капи-
туляцийё бирё раздёр. 
Советон Цёдисы ёрды-
гёй тёрхоны хъуыддаджы 
консультантёй архайдта 
уголовон барады специ-
алист Арон Трайнин.
ХХ ёнусы Сёйраг тёр-

хон – «Адёмты тёрхон» 
цыд №600 залы 316 боны 
дёргъы. 
Нюрнбергы тёрхоны 

рёстёг арёзт ёрцыд 403 
гом ёмбырды, 216 тёрхо-
ны хъусынгёнинаджы, уы-
доны раныхас кодтой 240 
ёвдисёны, фехъусын дзы 
кодтой 300 000 фыст ёв-
дисёны, уыдон фидаргонд 
ёрцыдысты протоколы 
16000 фарсыл. Цы фыд-
ракёндтё арёзт ёрцыд, 
уыдоны тыххёй Трибунал 
аиуварс кодта коллективон 
аххосдзинад ёмё сфидар 
кодта индивидуалон ах-
хосдзинад. 
Аххосгёнджытё фыццаг 

хатт официалон документ-
мё бахастой ног термин 
ГЕНОЦИД, уый нысан кёны 
цыфёнды национ, этникон, 
рассон кёнё динон къорд 
ёнёхъёнёй, кёнё йё 
кёцыдёр хай фесафын. 
Трибуналы раз ёрлёууы-
дысты фашистон Герма-

ны уёлдёр разамынды 
24 хёстон фыдгёнёджы. 
А. Гитлер, Г. Гиммлер ёмё 
Й. Гебельс не ’рлёууыдыс-
ты тёрхоны раз, уымён 
ёмё Ёртыккаг рейхы 
фёстаг бонты сёхи 
амардтой. 
Ёрцауындзыны тёрхон 

хаст ёрцыд 12 адёйма-
гён: Геринг, Риббентроп, 
Кейтель, Кальтенбруннер, 
Розенберг, Франк, Фрик, 
Штрейхер, Заукель, Зейсс-
Инкверт, Йодль, Борма-
нён та тёрхонгонд ёр-
цыд фёсаууонмё. Тёрхон 
сёххёст кёныны размё 

Геринг ахёстоны йёхи 
амардта. 
Дунеон ёфсёддон три-

бунал фыдгёнёг орга-
низацитыл банымадта: 
СС («Хъахъхъёнджыты 
къорд»), СД («Ёдасдзина-
ды службё»), СА («Ныб-

бырсты къордтё») ёмё 
гестапо.
Мёлёты тёрхон ёх-

хёстгонд ёрцыд Нюрн-
бергы ахёстоны 1946 азы 
16 октябры ёхсёвы.
Ахстыты иугай кодтой, 

Барадтёрхоны галуаны 
ауындзёнтё кём уыдыс-
ты, ахёстоны уыцы бынат-

мё. Тёрхон ахаста дыууё 
сахаты бёрц, уый фёстё 
кёй ёрцауыгътой ёмё 
йёхи чи амардта, уыцы  
Геринг, уыдоны мёрдтё 
аластой мюнхенаг крема-
торимё ёмё сын дыууё 

суткёйы фёстё се ’ртху-
тёг ныккалдтой цёугёдон 
Изары. 
Дунеон уголовон барад-

тёрхон Нюрнбергы тёрхо-
ны хъуыддагён цы ахадгё 
бындур сёвёрдта, уымён 
ёмбал нёй. Фёстаг азты 
Дыккаг дунеон хёсты хат-
дзёгты Советон Цёдис 
бирё амёттаг бёллёхтё 
бавзаргёйё, дуне нациз-
мы бёллёхтёй кёй фер-
вёзын кодта, уым Советон 
Цёдисы удуёлдай архайд 
фёныллёгдёр, фёкъад-
дёр кёныныл чи архайы, 
уыдоны нымёц фылдё-
рёй-фылдёр кёны. 
Дуне ёдзухдёр уыд 

ёмё баззайдзён бирёпо-
ляронёй ёмё уым сёйраг 
архайджытё чи сты, уыдон 
хъуамё ёмбарой сё исто-
рион хёс ёмё бёрнон-
дзинад.

80 азы размё Нюрнбер-
гы зал «600»-йы нацистон 
Германы артёндзарёг ра-
замонджытён цы тёрхон 
хаст ёрцыд, уый зындгонд 
у ёппёт дунейён. 
Нюрнбергы тёрхоны 

хъуыддаджы сёйраг уро-
чы нысаниуёг ис уый ми-
дёг, ёмё ныры цёрёг 
фёлтёртён сё зёрдыл 
лёууын кёны, ёгас ду-
немё ёртхъирён цы сау 
бёллёх кёны, милуангай 
адёймёгты хъысмётён 
уыцы тёрхоны уынаффё 
куыд ахсджиаг у, уый. 
Уыцы аххосгёнёг тёр-

хон бафидар кодта сабыр 
цёрёг адёмы ныхмё тер-
рор ёмё ныббырст ёнё 
ёфхёрдёй кёй никуы 
баззайдзысты, уый. 

ХЁБЁЛАТЫ Фатимё,
Цёгат Ирыстоны Хетёгкаты 

Къостайы номыл паддзахадон 
университеты журналистикёйы 

факультеты декан, 
РЦИ-Аланийы ахуырады 

сгуыхт кусёг

 Ахуырады инфраструктурё 

Цалцёг ахицён уыдзён ноябры кёронмё
Цёгат Ирыстоны дарддёр архайд цёуы ахуырады 

кусёндётты рацарёзтыл. Бындурон цалцёджы прог-
раммёмё хаст объекттёй иу у Дзёуджыхъёуы 50-ём 
скъола (ёрбынёттон Церетелийы уынджы). 

Подрядон организацийы 
специалисттё ныридё-
гён бакодтой нысангонд 
цалцёггёнён куысты 
фылдёр хай. Подрядчик 
зёрдё куыд бавёрдта, 
афтёмёй скъолайы раца-
рёзты куыстытё ахицён 
уыдзысты ноябры кёрон-
мё.
Уый тыххёй фехъусын 

кодта РЦИ-Аланийы Хица-
уады Сёрдары фыццаг 
хёдивёг Атарты Георги. 
Хицауады вице-пре-

мьеры ныхасмё гёсгё, 
амынд ахуырадон кусён-
дон байгом кодтой 1937 
азы, куыд ёфсёнвёнда-
джы нёлгоймёгты скъо-
ла. Уёдёй фёстёмё ку-
сёндон бындурон цалцёг 
никуы баййёфта. «Уыцы 
ёууёл хынцгёйё, араз-
джыты бахъуыд объектыл 
зынгё куыстытё бакёнын: 
раивтой бёстыхайы сёр, 
пъолтё, ёппёт инжене-
рон коммуникацитё ёмё 
иннё хётёлтё, бёсты-

хай фёфидардёр кодтой 
ёфсён-бетон «ронёй», 
сёвёрдтой зынгсирвёз-

тытёй ёдасдзинады сиг-
нализаци, агъуыст баиу 
кодтой Интернеты хызёг-

мё ёмё афтё дарддёр. 
Спортивон залы фёзуа-
тыл байтыдтой сёрмагонд 
уёлцъар, бакодтой ёндёр 
куыстытё дёр», – ра-
дзырдта Хицауады Сёрда-
ры фыццаг хёдивёг.
Скъолайы мидёггаг бёс-

тыхёйттё цёттё сты, баз-
зад ма агъуысты ёддаг ба-
кастмё базилын.
Зёгъын хъёуы, бынду-

рон цалцёджы куысты-
тё фыццаградон национ 
проект «Фёсивёд ёмё 
сывёллёттё»-йы фёлгё-
ты ёххёстгонд кёй цё-
уынц, уый дёр.

Дмитрий АСТАХОВ

Знон равдыст кадджын уавёры байгом кодтой

«Тымбыл стъолы» архайджытё.
Къамтё систа Татьянё ШЕХОДАНОВА

Ёппётдунеон  ёхсёнадон 
змёлд «Аланты Ныхас»-ы

С И Д Т
Зынаргъ Ирыстоны адём! Ёрбахёццё кёны нё уар-

зондёр бёрёгбонтёй иу – Уастырджимё кувён къуыри  
(17.11-24.11).  Ирыстоны цёрджытё рагёй дёр стыр аргъ 
кёнынц ацы бёрёгбонён, уымён ёмё сё фёззыгон 
куыстыты адыл, сё бирё фёллёйттё бафснайыны фёстё 
ралёууы куывдтё ёмё чындзёхсёвты рёстёг. 
Уастырджимё кувён къуыри абоны бон Ирыстоны ссис 

ёппётадёмон – фёнды ирон бинонтё уой, фёнды – ён-
дёр адёмыхёттыты минёвёрттё. Уый у ирд ёвдисён 
дзыллёты хорз ахастытён, уымён ёмё сё бёрёгбон 
кёны ёнгомдёр, здахы сё иудзинадмё.
Къуырийы дёргъы Ирыстоны кадджын хистёртё ёртё 

уёливыхёй кувдзысты Уастырджимё, цёмёй нё адёмы 
цард хуыздёр кёна, дуне сабыр уа; хёстонтён дётта хё-
стон амонд, бёлццёттён – раст фёндаг, кёстёртён – 
лёгдзинад ёмё ныфс.
Мах «Аланты Ныхас»-ы номёй сидём Ирыстоны ёппёт 

цёрджытём, цёмёй нё рагон цытджын бёрёгбон сара-
зём национ традициты бындурыл, уый адёмы зёрдёмё 
фёцёудзён, нё рёзгё фёлтёрён та уыдзёнис фёзми-
наг хъуыддаг.
Фёнды нё, цёмёй нё цыты бёрёгбон ёрмёст фынгты 

уёлхъус ма ‘рвитём, фёлё саразём фадат нё кёстёр-
тён, цёмёй сын бар уа алыхуызон адёмон  хъёзтыты, 
ерысты («Фат ёмё ёрдынёй ёхсын», «Гаккырис», «Ива-
зёнтё», «Ёппарёнтё»  ё.а.д.) равдисын сё хъару, сё  
зонд, се ’гъдау. 
Курём уё, цёмёй ерысты чысыл архайджытён, уёл-

дайдёр та уёлахиздзаутён, сёрмагондёй раарфё кёнат, 
куыд ёмбёлы, ахём хуызы.  

 Ног чиныг  

Фыстёджытё 
дзурынц…

Национ музейы информацион-рауагъдадон хайады 
мыхуыры рацыд, Фыдыбёстёйы Стыр хёсты архайёг 
ирон поэттё ёмё прозаиктё нё литературёйы клас-
сик Мамсыраты Дёбемё цы фыстёджытё ‘рвыстой, 
уыдоны  ёмбырдгонд. Йё саразёг – Хетёгкаты Къо-
стайы номыл Ирон литературёйы музейы хистёр зо-
надон кусёг ГАСАНТЫ Валери.
Ёвгъау сты ёбёрё-

гёй архивты дарынён, 
зёгъгё, сё Дёбейы 
фырт Ёхсарбег ба-
лёвар кодта  Гасанты 
Валерийён. Фыстё-
джытё бакёсгёйё, 
адёймаг базондзён, 
ёндёр чингуыты кёй 
нё ис ссарён, бирё 
ахём хабёрттё. «Уый-
бёрц цардхъомыс сё 
ис, ёмё адёймагмё 
афтё кёсын райдайы, 
цыма раджы кёддёр 
нё, фёлё тёккё знон 
ёрхёццё сты хёсты 
тъыфылёй», – фыссы  
разныхасы Мамсы-
раты Ёхсарбег. Алы 
фыстёджы бынмё 
дёр ис, ёфсёддон 
пост ёмё кёд ёр-
цыдысты фыст, уый 
бёрджытё. Плиты Грис, Хуадонты Иса, Токаты Асёх, Хъай-
тыхъты Геор, Хъазыбегты Хъазыбег, Тугъанты Махарбег, 
Мыртазты Барисы фыстёджыты алы рёнхъ дёр хизы сё 
кёсёджы зёрдёйы…  «Фронты уёвгёйё, чысыл ныфс 
дёр хох у», – зёгъы йё фыстёджы, фронты иуёндёс 
мёйё фондз тёккё карздёр, тёссагдёр тыфылты чи фё-
цис, уый – Плиты Грис. Дёбейён уайдзёфгёнёгау, гор-
мёттё, дыууё ныхасы афыссынён уё бирё фадёттё куы 
нё хъёуы, зёгъгё, дарддёр фыссы, цы уавёры ис, уый 
фёдыл: «Хёрз ёрёджы фёцёф дён, ныр рабадтён, цё-
уын. Бёргё, исты хабар куы райсин… Сывёллёттё кём 
сты, цы баисты, ёгас ма сты ёви нал, нё зонын. Тынг сём 
ёхсайы мё зёрдё. Цы ис ногёй аивады, литературёйы? 
Газет ёмё журнал цёуынц, ёви нёма? Фыссут, гормёт-
тё. Ёнхъёлмё кёсдзынён. 2.2.42.». Фыстёджы ёрмёст 
ацы скъуыддзаджы дёр цас тых ис, цард ёмё мёлёты 
‘хсён уёвгёйё дёр йё зёрдё ‘хсайы, кёй ёмё цёй сё-
раппондыл у йё тох, уыдёттыл...

«Ирыстонён худинаг не ‘рхёсдзынён – ёцёг салдат 
сдён: дыууё-ёртё ёгъуыссёг суткёйы фёстё дёргъвё-
тин архайдмё цёттё уёвыныл сахуыр дён. Ногёй мём 
ницы ис. Рёстёг – тынг гыццыл, зёгъён ис, ёппындёр 
нёй, фёлё фыссын цадёггай, тагъд дём къухфыстытё 
арвитдзынён», – кёсём 1942 азы 5 августы Хуадонты 
Исайы фыстёг Дёбемё …

1943 азы 1 майы Хъазыбегты Хъазыбеджы фыстёгёй 
скъуыддзаг: «Мё зынаргъ хёлёрттё, кёд уё дард дён, 
уёддёр абон (ёмё уёвгё алкёд дёр) цёрын сымахи-
мё, ёнкъарын уын уё разёнгардгёнёг хъару. Уыдон мын 
дёттынц ныфс ёмё ёмгардзинады тых ёмё мё уырнын 
кёнынц, фидёны нё фембёлды хёстёг кёй у». Фыссы, 
йе ‘мбёлттимё кёй цин кёны 1 Майы бёрёгбоныл ёмё 
сын йё хёстон альбомён фыст ёмдзёвгё кёй бакаст. Уё 
размё уын дзы хёссём цыппаррёнхъон:

«Сегодня Май, с трибун летят
 Слова, как бомбы и штыки,
 И пушки с ними говорят:
 –  Долой врагов с лица земли!..»
«Сёрыстыр дён уымёй, ёмё ме ‘мбёлттё, Ирыстоны 

советон культурё аразджытё, мё Райгуырён бёстёйы 
ёдас ран кёй сты ёмё, фронтимё цёугёйё, аивадон 
уацмыстё кёй цёттё кёнынц». Дарддёр фыссы, йё пье-
сёйы 9- ём ныв кёй фёцис фыст, кёй зоны, лёмёгъ кёй 
у, кёронмё дёр кёй нё ахёццё кодта, уыцы уацмыс. 
Фёлё цы гёнён ис, уавёртё нё амонынц. Абон ёй кёй 
батыхта, фёлё, постхёссёг кёдёмдёр кёй ацыд ёмё 
йё райсом кёй арвитдзён Дёбемё.
Фыстёджытёй сё алкёцы дёр – ног сыф, хёссы, адёй-

маг амёйразмё цы хабёрттё нё зыдта, уый фёдыл хъу-
сынгёнинаг. Афтё, Токаты Асёхы фыстёгёй чиныгкёсёг 
базоны, ныр дыууё азы кёй ис хёсты, ёвзёр цард мын 
нёй, зёгъгё, йём фыссы. Уёззау тугкалён хёстытё 
кём цёуы, армёй хёцын кём хъёуы фронты, ахём ран, 
дыууёрдыгёй – бирё техникё. Абон, зёгъы, мё сёрты 
сёдё бомбёёппарёг хёдтёхёгёй къаддёр нё атахт – 
знаджы пырх кёнынмё цыдысты. Фёндыд ёй нё горёт, 
стёй Дёбейы фенын, йемё парчы атезгъо кёнын. «Ёвёц-
цёгён дзы бирё ис хёстонтё. Абон ёз дёр райстон афи-
церы пъагёттё. Уёд искуы мигъ уаид, и, Дёбе! Ныры онг 
нё уыд рёстёг сё райсынён – размё цыдыстём ёмё 
цёуём, ныр разынд. Мё дарддёры царды тыххёй дын мё 
бон у цыппаррёнхъоны зёгъын:
Нё калын мё туг ёз, нё калын дзёгъёлы.
Хёцдзынён ёз, цалынмё ‘рттива мё цёст.
Ёхсидавау судздзынён хёсты цёхёры,
Мё райгуырён бёстё, дёу тыххёй ёрмёст».
Литературон музейы ёвёрёнтёй Гасанты Валери адё-

мы рёгъмё рахаста сё хёрз чысыл хай. Ууыл дарддёр 
дёр цёудзён архайд, сё гёнёнтё уый амонынц.

ХУЫБИАТЫ Ларисё

 Ирыстоны культурон бынтё  

Нузал – 
хёххон Аланийы сёйраг сахар

Централон Кавказы мидёг, 
нырыккон Цёгат Ирыстоны 
фёзуаты ёмбёхст ис алайнаг 
паддзахады сёйраг артдзёст 
– историон хъёу Нузал. Ра-
гон Транскавказаг базарадон 
маршруты стратегион ёгъдау-
ёй ахсджиаг уаццагыл ёрбы-
нат кёнгёйё, ацы рагон цё-
рёнуат XIII-XIV ёнусты ссис 
хёххон Аланийы политикон 
ёмё удон царды центр ёмё 
бахъахъхъёдта йё хёдбардзи-
над.
Иртасджыты хъуыдымё гёс-

гё, Аланийы фёстаг паддзах Ос-
Бёгъатыры заман Нузал уыдис 
алайнаг паддзахады центр йё 
хёххон хайы. Алани йё политикон 
хёдбардзинад куы фесёфта, уёд 
Нузал баци Цёразонты зёххыты 
хай, фёлё йё культурон ёмё 
дины артдзёсты статус нё фе-
сёфта.
Абон Нузал у, йё мидёг астё-

уккаг ёнусты зынгё цыртдзёвён-
тё чи ёрёмбырд кодта ёмё сё 
зынгёдёр Нузалы аргъуан кёмён 
у, ахём алёмёты историкон-ар-
хитектурон ансамбль. «Историон 
цёрёнуаты цы аргъуан ис, уый 
ёрмёст диссаджы архитектурон 
цыртдзёвён нёу, фёлё, ёмбал 
кёмён нёй, ахём бирёёнусон 
историон некрополь. Егъау аргъ 
ын ис куыд йё монументалон ду-
рын фёрсты амад, ёмё, традици-
он нывкёнынады техникёйё конд 
нём цы фрескётё ёрхёццё сты, 
уыдонён, афтё, ёнёхъён мемо-
риалон комплекс кёй у, уый тых-
хёй дёр. Кувёндоны алфамбы-
лай ис иугонд культурон-историон 
тыгъдад аразёг алы дуджы ин-
гёнтё, ёмё уый тыххёй объект у 
ноджы цымыдисагдёр куыд хицён 
амаддзаг нё, фёлё ёнёхъён 
историон цёрёнуаты хай, архи-
тектурё, динон аивад ёмё мард 
ныгёнён традицитё уникалон ан-
самблы кём сиу вёййынц, ахём, 
– зёгъы уёлдёр къёпхёны мону-
менталон станкон темперон ныв-
кёнынады нывгёнёг-реставратор 
Ольгё Соколова. 
Нузалы аргъуан хаст у иугонд 

паддзахадон реестрмё куыд, фе-
дералон культурон бынты ныса-
ниуёг кёмён ис, ахём объект, 

ёнгом баст у хёдбар Аланийы 
фёстаг паддзах Ос-Бёгъатыры 
номимё. Ос-Бёгъатыр у, йё су-
рёт фольклоры ёцёг историон 
удгоймагимё кём баиу ис, уыцы 
таурёгъон этнарх ёмё ирон адё-

мы рагфыдёл. Ос-Бёгъатыр пад-
дзахиуёг кодта XIII ёнусы кёрон-
XIV ёнусы райдианы, зёрдиагёй 
архайдта монголты ныббырстыты 
фёстё алайнаг паддзахады кёд-
дёры хъомыс ёмё тых раздахы-

ныл. Фёмард 1306 азы. Ахуыр-
гёндты хъуыдымё гёсгё Нузалы 
аргъуаны ныгёд ёрцыд. Ууыл дзу-
рёг у, алтары сёрмё ёрдынцары 
1946 азы чырыстон динмё гёсгё, 
дурын лагъзы иунёг нёлгоймаг ны-
гёдёй кёй ссардёуыд, уый дёр. 
Ахуыргёндтё ма се ‘ргом раз-
дёхтой, иртасджытё кёй сбёрёг 
кодтой, фёлё, фёстёдёр чи фе-
сёфт, уыцы гуырдзиаг ёвзагыл 
фыст «Нузайлаг стихоэпитафи»-
мё. Специалисттё куыд зёгъынц, 
афтёмёй сёйраг фрескётёй 
фёстёдёр фыст ёрцыд ёмё, чи 
зоны, ёнцой кёны фыдёлты тау-
рёгътыл. Абон дёр уыцы фысты 
тыххёй наукон ёхсёнады ‘хсён 
цёуы быцёуныхас. 
Аргъуан зындгонд у XIV ёнусы 

астёу алайнаг дзуары нывтё фыс-
сёг Тлиаг Волайы фыст алёмёты 
фрескётёй. Аргъуаны мидёг-
гаг къултё сты, гуырдзиаг дзуар-
фыссён скъолайы тёваг кёмё 
фёхёццё, ахём скёсёйнаг-
чырыстон традицийы фыст. Нывы 
астёу ис Чырыстийы сурёт, йё 
алыварс – Ёрвон ёфсад – зёд-
тё. Фенён дзы ис Мады-Май-
рём, архангел Гавриил, Иоанн 
Предтеча, Иоанн Златоуст ёмё 
чырыстон дины иннё сурёттё. 
Абон Нузалы аргъуанмё иртас-

джытё сё цёст дарынц, цёуынц 
ём кувёг адём. 2025 азы райдыд-
той йё цалцёггёнён куыстытё. 
Уый та уымён, ёмё архитекту-
рон цыртдзёвёнён тёссаг уавёр 
сёвзёрд, дзёвгар фылдёр адём 
кёй цёуы историон бынатмё, 
уый фёстиуёгён. Специалисттё 
фёбёрёг кодтой: агъуысты дуар 
ёппынёдзух райгом-байгом кёй 
кёнынц, уымё гёсгё дыууёр-
дыгёй дымгё ёмё температу-
рёйы раив-баив къулты уавёрыл 
хорзёрдём нё зыны. Культурон 
бынты объекты техникон уавёрыл 
ёнёфёзынгё нё фёци, бирё 
азты дёргъы йём профилактикон 
ёгъдауёй каст кёй нё цыд, уый 
дёр.

«Ахём цыртдзёвёнты ёнё-
мёнг хъёугё фидаргёнён куы-
стытё кёнын хъёуы тынг арёх-
стгай», – фёбёрёг кодта Ольгё 
Соколова. Историон агъуысты 
уавёр сгаргёйё, специалисттё 
райстой штукатуркё ёмё сёр-
дён ёрмёджы чысыл хуызёгтё 
лабораторийы сын лёмбынёг уё-

лёмхасён анализ скёныны охыл. 
Иртасёнты нысан у, алы рёстё-
джыты цы ёрмёгёй пайда код-
той, уыдон нырыккон цалцёггё-
нён методикётимё кёрёдзийыл 
куыд сбаддзысты, уый сбёрёг 
кёнын. Уёлдай цымыдисдзи-
над эксперттём сёвзёрын код-
та консервацион куыстыты къорд 
рёстёгон фёлтёры. Куыд рабё-
рёг, афтёмёй объекты структу-
рёмё къорд хатты ёвнёлд ёр-
цыд: фыццаг хатт – 1950 азты, 
стёй та – фёстёдёр. Алы ахём 
бавнёлд дёр ыл йё дуджы фёд 
ныууагъта, уымё гёсгё объект 
уёлдай цымыдисаг ёмё зынаргъ 
у куыд историктён, афтё, цал-
цёггёнён куыстытё чи кёны, 
уыдонён дёр. Цы бёрёггёнён-
тё райсой, уыдон феххуыс уыдзы-
сты наукёйы бындурыл дарддё-
ры консерваци ёмё цалцёджы 
куыстытё снысан кёнынён, цыр-
тдзёвёны историйы ёппёт къёп-
хёнтё хынцгёйё.
Банывыл кёндзысты объекты 

алфамбылай фёзуат дёр. Ныр-
тёккё йё алыварс быру нёй, 
ёмё йём фос, цёрёгойтё 
цёуынц ёмё тёссаг уавёр ёв-
зёрын кёнынц куыд археологон 
фёлтёртён, афтё, фидёны ар-
дём кувынмё чи цёудзён, уыдо-
нён дёр. Хёстёгдёр пълёнтты 
ис гёрён сёвёрын, хъёугё архе-
ологон иртасёнтё саразын ёмё 
фёзуат банывыл кёнын. «Ацы бы-
нат арёхстджын ахаст ёмё цёст-
дарды аккаг у. Нё нысан ёрмёст 
ёй бахъахъхъёнын нёу, фёлё 
йё адёмён цымыдисаг ёмё 
уёгъдвёндаг скёнынмё бацёттё 
кёнын», – бафиппайдта Ольгё Со-
колова.
Нузалы аргъуан ёрмёст культон 

амаддзаг нёу, фёлё бирёвёрсыг 
цыртдзёвён. Баиу дзы сты архи-
тектурё, мард ёвёрыны культ, 
чырыстон ёгъдаумё гёсгё 
Хуыцаумё кувён тыгъдад ёмё, 
ёмбал кёмён нёй, ахём аи-
вадон традици. Йё иртасён 
куыстытё дарддёр дёр хёссынц 
зынаргъ бавёрён нё астёуккаг 
ёнусты Аланийы истори, дин ёмё 
аивад бамбарыны хъуыддагмё.

15-ём РЕГИОН

 Аивадён лёггадгёнёг  

Йё номы аккаг нывгёнёг
Дзиуаты Батрадз у Ирыстоны нывгё-

нёг, ам райгуырдысты йё нывтё. Гер-
ман Гессы загъдау: «дунейы фёзындты 
– сёрибар фёлгонцтё, уыцы ёнахуыр, 
фёлё уёддёр сабыр, бёллицтёй дзаг 
нывтё таст бёлёстимё», ёмё уыцы 
бёлёсты фёстё – адёймёгтё зёрдё-
мёдзёугё ахастдзинёдтимё. 
Бёлас нывгёнёджы сфёлдыстады 

хуымётёджы нысаны хуызы нёй, фёлё 
цавёрдёр ёрдзон архетипы хуызы, ома, 
культурёйы рагон универсалон фёлгонц-
ты. Уый сёвзёрд, сырёзыд, хъахъхъёд 
ёрцыд, срухс ис адёймаджы удёй. Уыцы 
алёмёты диссаг культурё у бирёцёсгом-
джын, ис ын бирё барёнтё, ёмё, алы 
адём дёр ёнусты дёргъы йёхи дунейы 
фёлгонц аразгёйё, уый сфёлдыстадон, 
архайёг адёймаджы сёвёры йё астёу. 
Ёндёрхуызы дзургёйё – нывгёнёгмё, 
стёй йе сфёлдыстадмё хъуамё каст цёуа 
иу кёнё иннё этикон «дунейы фёлгонци-
мё» бастёй. Ёрмёстдёр афтё.
Цы у Дзиуаты Батрадзы сфёлдыстад ирон 

традицион культурёйы контексты?
Цёмёй ацы фарстён дзуапп ссарём, 

уый тыххёй аныхас кёнын хъёуы ирон тра-
дицион культурёйы мидисыл. Уым ирдёй 
зынынц нё рагфыдёлты бирё мифологион 
миниуджытё, уымён ёмё ирёттё куыд 
рёстёджы, афтё тыгъдады дёр сты Кав-
казы индоевропёйаг этнокультурон дунейы 
иу хай. Ирёттё, скифтё, сёрмётты знём-
ты комкоммё фёдонтё уёвгёйё, кёддёр 
стыр, уёрёх тъёпёнтё чи ахста, уыдон 
зынаргъ хёзнайау бахъахъхъёдтой се ’взаг. 
Ирётты фыдёлтё сты сфёлдисёг, сё фё-
донтё та – хъахъхъёнёг иннё номхёссён 
цыртдзёвён Нарты эпосён. Уым XIX ёнусы 
ахуыргёндтё раргом кодтой Цёгат При-
черноморьейы скифты таурёгъты ёнёхъён 
сюжеттё. Ирон этносы сёвзёрды зынгё 
хай уыдис ёнёхъён дунейыл дёр зынд-
гонд Хъобаны культурё. Нырыккон иртасён 
куыстытём гёсгё, уымён ис генетикон хё-
стёгдзинад скифтё-сёрмёттимё.
Ахём иумёйаг историон цёстёнгас 

дёр, ёвёццёгён, фаг у, ирёттём вазыг-
джын метакультурон кодтё кёй уыд, уый 
зёгъынён. Уыдон райхалынмё та Дзиуаты 
Батрадз здёхта стыр ёргом йё куысты.
Уыцы хъуыддаджы нывгёнёджы размё 

уыд намысджын адёймёгтё. Канд Тугъан-
ты Махарбеджы ном кёуылты у... Номдзыд 
нывгёнёг-иртасёг уёвгёйё, уымён йё 
къухы бафтыд ахорёнты руаджы Нарты эпо-
сы нёртон адёмы цардыуаг равдисын. Мё-
нён, зёгъём, ёнцон нёу мё зонды эпосы 
хъайтарты нывгонд фёлгонцтё сё мифоэ-
пиконтёй фёхицён кёнын «вербалон» про-
тотипты.
Тугъаны-фырты скъолайы Дзиуаты Батрадз 

йе сфёлдыстадон фёндагыл никуы уыд ён-
тыстджын эпигон. Уый тыххёй дзургёйё, 
махён нё хъуыдыйы ёрмёст профессиона-
лон ёрмдзёф нёй, фёлё, фыццаджыдёр, 
нывгёнёг бузныг цёмёй хъуамё уа, уыцы 
этнокультурон мёр. Уый тыххёй йын ба-
зонгё уёвын хъёуы йёхи «нартиадёимё». 
Аивадон иртасён куыст фёуадзём, фёлё 
йём ёркёсём этнопсихолоджы цёстытёй. 
Сёйрагдёр дзы цёст ёрцахсы, нывгёнёг 

ёддаг «ак-
сессуартыл» 
йё къух кёй 
сисы, фёлё, 
сюжеты ахс-
д ж и а г дё р 
цы у, уый 
равдисыныл 
кёй архайы. 
Эпикон сю-
жеты та сёй-
рагдёр гё-
нён ис ёмё 
уа, зёгъём, 
бёрзонд ар-
выл тёхёг 
зёрватыкк . 
Эпикон тра-
д и ц и й ы л 
чи сахуыр, 
уымён та  

амонын нё хъёуы, зёрватыкк Хуыцёутты 
фидиуёг кёй у. Уый та бастдзинад дары 
уыдонёй нарты дунейы ’хсён.
Зындгонд францаг ёвзагиртасёг Эмиль 

Бенвенисты хъуыдытё ёцёгёлон нё уыды-
сты нё рёстёджы зындгонд  ахуыргёнд-
тё Э. Фромм ёмё Р. Бартён. Ахуыр кодта 
ирон ёвзаджы истори ёмё иу хатт фарст 
сёвёрдта: «Цавёр у ирон адёмы культурё, 

йе ’взаджы дзырдуатёй, ёмё цёуыл ахуыр 
кёнынц, зёгъём, ёвдыст чи цёуы Нарты 
кадджыты?!»
Ацы фарст комкоммё хауы нё ныхасмё. 

Хъуыддаг уый мидёг ис, ёмё ирон ёв-
заджы фембёлём цалдёр рагон дзырд-
ёмбарынадыл. Дзиуаты Батрадзы сфёл-
дыстадыл дзургёйё, уыдоныл лёг ахъуыды 
кёны. Уыцы дзырдтёй иу – «фарн». Йё 
раст мидис бамбарын кёнын ёвзаг иртас-

джыты бон дёр 
нёу. Уый нысан 
кёны бёркад, 
ё н т ы с т д з и -
над, цард-
амонд ёмё 
бирё ёндёр 
хъ уыддёгтё . 
Иу дзырдёй, 
фарн у, зёх-
хыл цыдё-
риддёр хорз-
дзинадёй ис, 
уый. Фарн ён-
хъёвзы Дзиуаты 
Батрадзы ныв-
ты дёр. Фёлё 
уый уыцы 
х ъ у ы д ы й ы л 
хёст нёу, ома, 
цард – тызмёг, 

аивад та – хъёлдзёг. Рёстёгёй-рёстёг-
мё йём цы сагъёссаг равг сёвзёры, уый 
уайтагъд нё банкъардзынё. 
Хуры рухсёй цёхёркалгё хъёууон кёрт. 

Сылгоймёгтё ёмё сывёллётты фёлгонц-
тё, дзаг фынг – цёттё уазджыты ёрбацыд-
мё. Ирон фынджы ёгъдёуттё чи нё зоны, 
уымён ницы дзурёг сты, цы цыппар агуыв-
зёйы йыл ёвёрд ис, стёй иннёты нымёц 

дёр цыппёргёйттё кёй у, уый. Уый у зиа-
ны фынг. Фёлё уёддёр ам дёр ис фарн, 
уымён ёмё, йе ’цёг дунемё чи ацыд, уы-
доныл хъуыды кёнын, уыдон мысын ёппёт 
рёстёджыты уыд царды, уёвынады, ёну-
сондзинады нысан. «Фыдёлты фарн мёрд-
тём нё цёуы», – фёзёгъынц ирёттё.
Иннё дзырд-ёмбарынад та – ёхсар. Уый 

нысан кёны лёгдзинады, намысы, хёстон 
аивады миниуджытё иумё. Уыцы дзырд ис 
рагон индийёгтём дёр, ёмё нысан кёны 
хёстоны ёууёлтё.
Ацы дзырдтё-нысанты тыххёй ма дард-

дёр дёр ис дзурён. Уыдонёй алкёцыдёр 
у дёгъёл Дзиуаты Батрадзы уацмыстём.
Кёронбёттёны ма мё фёнды ноджы-

дёр иу дзырды тыххёй зёгъын, растдёр 
зёгъгёйё, иу ном, эпикон ном Батрадзы 
тыххёй. Батрадзы, иннё ёмсёр ёфсы-
мёртёй хъауджыдёр, Жорж Дюмезилы ны-
хёстём гёсгё, фенён ис цавёрдёр рагон 
дины Хуыцау, дуаджы фёлгонц. Незаманты 
адёммё афтё кастис, ном, ёмё уыцы ном 
чи хёссы, уыдоны ’хсён ис магион бастдзи-
над. Махён уый зёгъын нё бон нёу, ёмё 
йё ном йё миддунейыл нё ахады Дзиуа-
ты Батрадзён, уёлдайдёр нывгёнёг уёв-
гёйё.

ГУСАЛТЫ Витали«Зымёг»«Зымёг»

«Уазджытём «Уазджытём 
ёнхъёлмёгёсгёйё»ёнхъёлмёгёсгёйё»

«Хъёбатыртыл зарёг»«Хъёбатыртыл зарёг»

Покраска ворот 
компрессором, 
не снимая ворот.

Тел.: 
8-918-706-65-15 

(Казбек).

Металлоизделия, двери, ворота, 
навесы из лексана, покраска ворот.

Тел.: 8-928-928-88-24.

Цыппёрём хатт мыхуыры рацыд 
Цгъойты Хазбийы чиныг «Ирон цар-
ды ёгъдёуттё». Адём та йыл ёх-
сызгонёй сёмбёлдысты. Балхё-
нён ёй ис Мыхуыры хёдза-
ры дыккёгём уёладзыджы, йё 
аргъ – 500 сомы. Бадзурён ис Тая 
Доронинамё ахём телефонтёй: 
8-928-483-46-51; 25-92-72.

Кладка каминов, 
мангалов, 

отопительно-
жаровочных комплексов,
осетинских печей под 

газ и под дрова.
Гарантия работы – 

30 лет.
Работают 

профессионалы.
Тел.: 8-988-830-81-12 

(Ирбек);
8-928-484-24-58 

(Хамиц). 

Профессиональная 
обрезка 

плодовых культур.
Научно обоснован-
ные консультации 
по подкормке

растений конским 
перегноем.

Тел.: 
8-928-856-90-89; 
8-928-856-90-83 

(Руслан). 

 Спортивон фидиуёг 

РЕКЛАМЁ, ХЪУСЫНГЁНИНЁГТЁ

 Номарён  

Хъёбатыртён мёлёт нёй

Украинёйы тугуарён тохмё бархийё, 
барвёндонёй чи ацыд, йё хёстон фёндаг 
ёрдухидыл, карды комыл цёуёгау уыдзён, 
уый зонгёйё, уый ныфсджын, лёджыхъёд-
джын, хъёбатыр адёймаг у. Ахём уыд Сау-
лохты (Бестауты) Владислав (Быбыт), ноги-
раг цёхёрцёст лёппу. 

2023 азёй, Донецк знагёй уёгъд кён-
гёйё, ёдзухдёр хёцыд фронты раззагдёр 
хаххыл тёккё тёссагдёр бынётты. Иу хатт 

фёцёф ис, фёлё йё хёстон ёмбёлтты 
зёрдёхудты нё бацыд, уайтагъд сё уёл-
хъус балёууыд йё цёф бадзёбёх кёныны 
фёстё. 
Йё лёгдзинад ёмё хъёбатырдзина-

ды тыххёй хорзёхджын ёрцыд  Суворовы 
майданёй Авдеевкё знагёй суёгъд кёны-
ны фёстё. 
Хёст ёнауёрдон у, ёмё Саулохты Вла-

дислав дёр йё цард нывондён ёрхаста йё 
адёмы сёраппонд. Йё ном никуы ферох 
уыдзён, уымён ёмё хъёбатыртён мёлёт 
нёй, уыдон цёрынц адёмы зёрдёты. Се 
сгуыхт та дёнцёгён баззайы кёстёртён.

Мё сыхаг зынгхуыст хёстон 
Саулохты (Бестауты) 
Владиславён (Быбыт)

Ёвирхъау хёст!.. Сарёхс дзы, 
   гъа-мардзё, 
Дё фыдгул дё науёд ёрбамардзён.
Кёнё – ды, кёнё та – уый! Амар ёй
Дёхёдёг, гёнён ёмё амалёй!

Уый хёсты ёгъдау у! Куы сёхъуысти
Дё сау хабар ёмё хъёу сёнкъуысти.
Куы фёци Ирыстон сё лёгдёртён
Сё иуёй ныр абон тёнёгдёр та.

Мё къёбёр нё комы нынныхъуырын,
Мё маст та ёхсиды, нё ныгъуылы.
Сё мёстытё адём куы ныккалой, 
Уёд не знёгтё хъуамё фёнык бауой!..

АБАЙТЫ Эдуард

 Хёсты цаутё мысгёйё  

Уралы онг бахёццё 
уёвынмё хъавыдысты

Стыр нысантё сёвёрдтой сё размё немыцаг фа-
шисттё. Хъуамё, ёнёмёнг, Уралы онг бахёццё уы-
даиккой, нё бёстёйы егъау промышленносты гёнён-
тё сёхи бакёнгёйё, суанг, хёсты райдайёны Скёсён 
облёсттём кёй аластой, уыцы куыстуёттё дёр. 

Ахст зёххыты цёрёг 
адём хъуамё суыдаик-
кой цагъайрёгтё, чи нё 
бакуымдтаид, уыдоны та 
хъавыдысты ныццёгъдын-
мё. Искёй алидзын куы ба-
фёндыдаид, уёд ёрмёст-

дёр – Сыбыры, тундрёйы 
ёнёкёрон ёмё уазал 
районтём. Уым дёр япой-
наг ёмё туркаг ёфсёдты 
амёттаг куы нё бауыдаик-
кой, уёддёр карз уазёлт-
тё ёмё ёххормагёй, ёнё 

цёрёнбынёттёй цалдёр 
къуырийы дёргъы фесёф-
таиккой. 
Немыцёгтё пълан «Ост» 

рагацау бацёттё кодтой. 
Уым бёлвырд фыст уыди, 
Скёсёны ног ахст зёххы-
ты цытё саразын хъёу-
дзён – фёндёгтё, зёх-
хытё донхорыггёнён 
системётё,  бастдзина-
ды фёрёзтё ёмё афтё  
дарддёр. Хуымётёг немы-
цаг цёрджытё хъуамё ёр-
бынёттон уыдаиккой горёт-
ты, хъёутё ёмё поселокты 
та – сё цагъайрёгтё, ку-
сёг тых. Уым сём сё цёст 
хъуамё дардтаиккой сёр-
магонд адёймёгтё. Сё сы-
вёллёттён бар нё уыдаид 
нымёц 500 фылдёр зонын, 
кёсын ёмё ёрмёстдёр 
къух ёвёрын. Истори, уы-
рыссаг литературё ёмё 
ёндёр ахём предметтён 
сё кой дёр нё уыдаид. 
Уыцы уагыл исчи бахъуыр-
хъуыр кодта, зёгъгё, йё 
зёрдёмё нё фёцыди, уёд 
– дё балгъитёг дёр афтё!
Кёй зёгъын ёй хъё-

уы, вермахты ёфсёдты се 
’ппёт лёгхортё, сырдтё 
нё уыдысты, хатгай-иу дзы 
разынди фёлмёнзёрдё 
адёймаг дёр, фёлё уыцы 
иугёйттё фашистты иу-
мёйаг идеологийён, ёмт-
кёй райсгёйё, хъыгдарёг 
нё уыдысты. 

САНАХЪОТЫ Владимир

 Базырджын хъуыдытё  

Цард
Ёрёджы дунейы рухс федта Цёгат Ирыстоны адёмон фыссёг, 

Къостайы номыл паддзахадон премийы лауреат АГЪНАТЫ Гёстё-
ны чиныг «Базырджын хъуыдытё». Гёстёны 18 чиныгёй сё хоры 
нёмгуытау фембырд кодта Къуезерты Петр. Хаст ём ёрцыдысты йё 
хуыздёр афоризмтё ёмё куырыхон хъуыдытё йё алы рёстёджы 
фыст уацмыстёй. Йё базырджын хъуыдыты ис рёстдзёвин мидис, 
ёмё сын чиныгкёсёг ныридёгён аргъ скодта. Абон чиныгёй мы-
хуыр кёнём цардимё баст цыргъзонд ёмё сурётджын хъуыдытё.
Адёймагён йё цард дыккаг 

скъола у, уый хатыр нё зоны. 
Дунейы ёппёты стырдёр 

фыдракёнддзинад – ёнёуар-
зон цард. 
Царды ёцёгдзинадён ёмбёх-

сён нёй...
Цард у ёппёты хуыздёр 

ахуыргёнёг.
Царды ёцёгдзинад алцёмёй 

дёр тыхджындёр у. 
Цард тох у, ёрвылбоны тох, 

ёмё, уый чи рох кёны, уый 
цардвёндагёй иуварс цёуы. 
Цард фёллойё аразгё у.
Царды алцыдёр фиддон у, 

цард ницы бары. 
Царды ёнусон ницы ис.
Царды алы бон дёр фёлва-

рён у. 
Цардмё ёхца ёмё исбоны 

цёстёй чи кёсы, уый стыр рё-
дыд кёны. 
Цард ёдзух адёймагён 

йёхи фёндиаг нё вёййы.
Цард зёххёй гуыры.
Ёнкъарёнтёй цард аразён 

нёй. 
Цард лёгёй аразгё у.
Цард тызмёг ёмё ёгъатыр 

у, ёмё йын фёразын хъёуы.
Цард алы адёймагён дёр сныв 

кёны йёхи хъысмёт, ёмё дзы 
нё фёлидздзён, нё бамбёхс-
дзён.

Царды ёцёгдзинад тызмёг 
ёмё ёнёхатыр у. 
Царды ёцёгдзинад цыфён-

ды карз ёмё ёнёхатыр куы уа, 
уёддёр дзы лидзён нёй. 
Цард, чи йё куыд аразы, 

афтё у.
Цард фёллойгёнёг адёйма-

джы уёхсджытыл лёууы. 
Рёсугъд ныхёстёй цард 

аразён нёй. 
Алкёмён дёр йё цард, йё 

хъысмёт йёхицёй аразгё у. 
Хъуамё царды фёндёг-

тыл алчидёр йёхёдёг ацё-
уа, ёмё уёд цардён аргъ 
кёндзён.
Цард фыцгё денджыз у, тызмёг 

ёмё ёгъатыр. 
Цард лёууы рёсугъд ёмё 

сыгъдёгдзинадыл.
Чи цы аккаг у, ахём цард кёны. 
Цард лёууы уарзондзина-

дыл.
Царды иу бон дёр раздёр ны-

вёст фёндагмё гёсгё цёрён 
нёй. 
Цард цёрынён у, ёмё дзы 

цёрын хъёуы. 
Цард хъахъхъёнгёйё у.
Цард гуылфёнтёй ивылы. 
Адёймаджы цард алы бон дёр 

фёлварён у. 
Цард дёр ёмё мёлёт дёр 

кургёйё не сты, уыдон алы 

адёймагён Хуыцауы хорзёх 
сты. 
Царды дё сомбонмё цёмё-

дёр ёнхъёлмё кёсыс, уёд 
уыцы ёнкъарёнтё, уыцы хъуы-
дытё адёймаджы ног гуырын кё-
нынц. 
Царды уаг афтё у, ёмё, 

авдён кём уа, уым чырынён 
дёр ёнё уёвён нёй. 
Цард тёккё хуыздёр скъола у...
Цардёй ничима бафсёст...
Цард ёгъатыр у, дё къёхтыл 

хъёддых нё лёууыс, уёд дё ас-
сёнддзён. 
Царды цардёй зынаргъдёр 

ницы ис, кёд исты хъахъхъё-
нын хъёуы, уёд фыццаджы-
фыццагдёр – уый. 
Царды цардёй куы ницы фе-

най, куы ницы ацёрай, уёд дём 

милуантё дёр уёд. Цёмён 
хъёуынц?
Цард адёймаг аразы. 
Цард алцёмёй дёр тыхджын-

дёр у.
Царды сёрвёлтау тох дёр 

ёмё алцыдёр фидауы. 
Царды ёцёгдзинад тызмёг 

ёмё ёнёхатыр у. 
Царды ёппёты ёвирхъау-

дёр у хи сайын, хи фёливын. 
Царды ёппёты зынаргъдёр у 

сёрибар. 
Дыууё адёймаджы цард – 

тар хъёд, уырзёй сгарёгау 
ёй сгар.
Бинонты цард – сусёгдзинёдты 

сусёгдзинад.
Ёппёты стырдёр, ёппё-

ты зондджындёр ахуыргёнёг 
цард у. 
Царды ёппётёй хуыздёр у 

дёхи ницыхъусёг, ницыуынёг 
скён. Уёд дыл къём нё абад-
дзён. 
Алчидёр йёхи цардён дёс-

ны у. 
Царды уайёнты чи нё ауайа, 

зындзинёдтё чи нё бавзара, уый 
цардён ёцёг аргъ никёддёр 
скёндзён, уый цардён йе ’цёг 
ад никёд бамбардзён. 
Цард нёртон куывд нёу, иу-

хатт дё цардыл куы ахъуыды, 
асагъёс кёнай – зиан дын не 
’рхёсдзён.
Ныртёккё цард фёндонёй у. 
...цард хуыздёрёй-хуыздёр 

ивы ёмё йемё адёмы дёр 
ёндёр джиппы уадзы. 

...цард вазыгджын у, тынг вазыг-
джын. Куыд цёрын хъёуы, уый иу 
гёххётты дёр фыст нёй. 

 Рацыд ног чиныг  
Хётёгты Валодя:

«Ёз уём ёрцыдтён ёнустёй иу уысммё...» 
Рауагъдад «Респект»-ы 

ёрёджы рацыд Хётёгты Вало-
дяйы чиныг «На мгновенье при-
шел из вечности...» Йё разны-
хасы автор дзуры, адёймаджы 
царды алфамбылай ёрдз, ёппёт 
дунейы сконд цас вазыгджын 
ёмё ахъаз у, зондджын адёй-
мёгтё бузныг зёгъынц Дуне-
скёнёгён, кёй равзёрдыстём 
ёмё нын кёй ратта ахём зонд, 
цёмёй зонём нё алфамбылай 
ёрдз ёмё адёмы, уый тыххёй. 

– Адём алыхуызон сты – се ‘нкъа-
рёнтё, сё эмоционалон уаг ёмё 
ёгъдауёй. Цас размёдёр цёуём 
нё хъуыдыты, нё фёндты, уый 
бёрц бёрзонддёр ёмё арфдёр 
цёуём нё ёбёрёг Дунедарёг, 
Дунескёнёг раттёгмё, Стыр Хуы-
цаумё, ёмё уымёй нё удварны, 
нё зёрдёйы уаг свёййы сыгъдёг-

дёр, хъёугёдёр, ныфсджындёр 
ёмё вазыгджындёр. 
Стыр амонд у адёймагён ёрдзи-

мё ‘ввахс уёвын, адёмимё цёрын, 
ныхас кёнын, ёхсёнад, ёрдз уар-
зын. Уыцы адёймагон миниуджытё 
ныртёккёйы цивилизаци фервё-
зын кёндзысты фыдохёй, бахъахъ-
хъёндзысты нёлгоймаджы намыс 
ёмё сылгоймаджы табуйаг, сыгъ-
дёг уд ёмё йё рёсугъддзинад.
Мах хъёуы уыцы рёсугъддзинады 
охыл баиу уёвын ёмё бахъахъхъё-
нын нё рагфыдёлтёй баззайгё, 
уыцы удварны адёймагдзинады таг 
ёмё уаг. Фёлтёрты ахуыр кёнын 
удварны хёрзтё ёмё рагзаман-
тёй баззайгё хорз адёймаджы 
ёууёлтё, ёгъдёуттё хёссын ёмё 
сё дарддёр дёр фёлтёртём рё-
сугъдёй хёссын. Мах хъуамё иу-
мёйаг тыхтёй рёсугъддёр кёнём 
нё абоны дуне ёмё йё фидарёй 
бахъахъхъёнём.
Гъе, уымё гёсгё райстон ёз мё 

фыссёнгарз ёмё ныффыстон ав-

тографтё ёмё эпиграммётё... Чи 
зоны, ацы жанрён бынат ссардёуа 
нё литературёйы ёмё цёра. 
Чиныг арёзт у фондз хайё: Дуне 

– цауты бакёлён, Базон-базон-
тё – ёнё дзуаппытёй, Зарджытё 
ёмё романстё, Лёварён – мё 
къухёвёрдтытё  ёмё Номарёнтё.  
Бауырнёд уё, чиныгкёсджытё! 

Мёхицён, мё чиныгён бёрзонд 
бёрёггёнён нё агурын, фёлё 
мём ёгёр тызмёг цёстёй дёр ма 
ракёсут!..        
Мё хёлёрттё, ме ‘мгёрт-

ты бафёндыд, цёмёй сё 
рауадзон хицён чиныгёй, ёмё сём 
байхъуыстон... Мёнмё гёсгё, мё 
фыдёбон, мё фёллой, мё бакуыст 
хъуамё ссара хъёугё бынат... Мё 
хъуыдытё та уой ёмё цёрой!.. 
Табуафси!  Мё чиныг хёссын уё 

тёрхонмё! – зёгъы чиныджы автор 
Хётёгты Валодя.

БЫЗЫККАТЫ Земфирё  

Военный университет министерства 
обороны 

им. князя Александра Невского г. Москва.
По специальности: Психологическая 

служба вооруженных сил России.
Подробности об условиях приема в различные 

военные учебные заведения МО РФ и другие ве-
домства, перечень документов, льготы при поступ-
лении, список военно-учебных заведений, адреса, 
телефоны и другую информацию всегда можно по-
лучить в отделении призыва военного комиссариа-
та г. Владикавказа (г. Владикавказ ул. Минина, д. 9, 
кабинет 3, тел.: 74-93-49).

Хъёбысхёст

Алиханы ног уёлахиз
Ивгъуыд сабаты 

Мёскуыйы спортивон 
комплекс «Динамо»-йы 
арёзт ёрцыд професси-
он хъёбысхёсты изёр. 
Ерыстё цыдысты уёгъди-
бар, грекъаг-ромаг ёмё 
сылгоймёгты хъёбыс-
хёстыты хуызтёй.
Бонёй цы ерыстё цыди, 

уым фыццаг командон еры-
сы фембёлдысты Бело-
русси ёмё Уёрёсейы бо-
гёлттё.
Уёрёсейы уёгъдибар 

хъёбысхёсты командёйы 
ирон богёлттё Багаты Арс-
лан ёмё Таугазты Ирбеджы 
архайд рауад раппёлинаг. 
Арслан 86 кг онг уёзы ём-
гъуыдёй раздёр фёуёла-
хиз йё ныхмёлёууёг Илья 
Храмцовыл 12:0 хыгъдёй, 
Ирбег та 97 кг онг уёзы 
10:0 хыгъдёй фёуёлахиз 
Василий Павлюченкойыл. 
Командон ерысы Уёрёсейы 
уёгъдибар хъёбысхёцджы-
тё фёуёлахиз сты 13:11 
хыгъдёй. Сылгоймёгты ко-
мандон фембёлд та ахицён 
Белоруссийы пайдайён – 
14:12 хыгъдёй.
Грекъаг-ромаг хъёбыс-

хёстёй Уёрёсейы ко-
мандёйы уёвёг Гегкиты 
Азёмёт, 97 кг онг уёзы 
хёцгёйё, 4:1 хыгъдёй фё-
уёлахиз белорусаг богал 

Владислав Пустошиловыл. 
Командёты ’хсён та Уёрё-
се рамбылдта 4:2 хыгъдёй.
Уыцы бон изёрёй уёгъ-

дибар хъёбысхёстёй цы-
дысты ерысты сёйраг фем-
бёлдтытё. Уыдонёй иу 
уыди Кцойты Алихан ёмё 
америкаг богал Джонатан 
Айеллойы фембёлд. Сё 
ныхмёлёуд рауад тынг 
хъазуатон. Ахём тыхджын 
ныхмёлёууёгимё ерысы 

Алихан равдыста бёрзонд 
профессион цёттёдзина-
димё фёразондзинад. Сё 
фембёлдён Алихан скодта 
хорз кёронбёттён ёмё 
рамбылдта 5:4 хыгъдёй. Йё 
ацы уёлахиз дзурёг у, уый 
абон дунейы тыхджындёр 
йе ’муёзонтимё тох кёнын-
мё цёттё кёй у, ууыл.

    
БАСКАТЫ Уырызмёг

 Фыссынц «Рёстдзинад»-мё  

Ёз сёрыстыр 
дён…

Мё ном у Марк. Ёз дён 26-ём скъолайы 5-ём 
къласы ахуыргёнинаг, мё мыггаг у Гёззатёй. Ис 
мын фёзминаг ёмё хъёбатыр хистёртё, ёмё 

мё бафёндыд уыдоны тыххёй ныффыссын. Мё мад у 
Остъатёй, йё ном у Жаннё. Ис ын авд ёфсымёры ёмё 
цыппар хойы.
Не ’фсымёрон зёхх Украинёйы хёст куы байдыдта 

рёстдзинады сёраппонд, уёд йё фыццаг бонтёй фё-
стёмё мё мадыфсымёр Остъаты Руслан (фёсномыг 
«Скиф», «Алани»- йы къорды разамонёг) ацыд уыцы тохмё. 
Ёрёджы газеты фыстой йё хъёбатырдзинады тыххёй. Ёз 
дзы тынг сёрыстыр дён.
Йё фыды фёстё ацыд йё лёппу, 17-аздзыд 

Рустам (фёсномыг «Хъёбул»), иу тохы фёцёф. Мё иннё 
мадыфсымёр Павел дёр сёххёст кодта йё хёс, ёмё йе 
’ртё фырты Юри, Сергей ёмё Аланимё ацыдысты уыцы 
хёстон фёндагыл. Дарддёр Костя (мё иннё мадыфсы-
мёр) бафёзмыдта йе ’фсымёрты, ёмё уый дёр рав-
зёрста сабыр царды бёсты тох. Мё иннё мадыфсымё-
ры лёппу Давид ёмё мё мады хойы лёппу Роланд дёр 
нё баззадысты фёстейы ёмё ёрбалёууыдысты хёстон-
ты ёмрёнхъ. Мё уарзон мадыхо Остъаты Нинё дёр ис 
тёккё тёссагдёр бынаты, у дохтыр, дзёбёх кёны цёф 
ёфсёддонты. Уый бирё хёстонты фервёзын кодта мё-
лётёй.
Уёдё Русланы ёмрёнхъ лёууынц мё фыд Гёззаты Хаз-

бийы фырт Алан ёмё мё хистёр ёфсымёр Валери. Ва-
лери уыд цёф. Се ’ппёт дёр сёххёст кодтой сё хёс сё 
адёмы раз, сёхи нё бамбёхстой… Се ’ппётмё дёр ис 
бирё хёрзиуджытё: «За отвагу», «Во славу Отечества», «За 
храбрость».
Ёз арёх кёсын ёмё фенын телевизоры хёстонты, цыма 

дзы искёй фёагурын, уыйау. Дис кёнын сё лёгдзинад, 
сё тых ёмё хъаруйыл. Стырдёр куы уаин, уёд, ёнёмёнг, 
ацёуин мё фыды фёстё.
Арёх ёй уынын мё фыны, йё хъёбысы мё ёрбату-

хы ёмё фёзёгъы: «Лёппу, тагъд фёуыдзён хёст! Мах 
фёуёлахиз уыдзыстём, ёмё та, раздёрау, нё бинонтё 
ёрёмбырд уыдзысты, скувдзысты ёртё чъирийы Уёлахи-
зы, амондджын ёмё сёрибар царды фёдыл».

 Уырны мё, афтё кёй уыдзён, уый.

ГЁЗЗАТЫ Марк,
Дзёуджыхъёуы 26-ём скъолайы

5-ём къласы ахуыргёнинаг 

